
   
   
ԱՄՓՈՓԱԹԵՐԹ

«Որպես նվիրատվություն գույք ընդունելու և ամրացնելու մասին»  Կառավարության որոշման
նախագծի
       
	1. Ֆինանսների նախարարություն
	10.02.2022թ.

	
	N01/8-1/2267

	Ֆինանսների նախարարությունն ուսումնասիրել է Կառավարության որոշման նախագիծը և հայտնում է հետևյալը.
Նախագծով նախատեսվում է ՄԱԶԾ աջակցությամբ իրականացվող «Ժամկետանց պեստիցիդների պաշարների ոչնչացում և կայուն օրգանական աղտոտիչներով աղտոտված տարածքների աղտազերծում՝ քիմիկատների անվտանգ կառավարման միջոցառումների շրջանակներում» ծրագրի ավարտով պայմանավորված Toyota Land Cruiser 70 LC 4.5 T/D մակնիշի ավտոմեքենան (20,254.9 հազ. դրամ սկզբնական, 13,222.1 հազ. դրամ հաշվեկշռային  արժեքով) որպես նվիրատվություն տրամադրել ՀՀ-ին և այն սեփականության իրավունքով հանձնել «Հայանտառ» ՊՈԱԿ-ին։ 
«Պետական գույքի կառավարման մասին» ՀՀ օրենքի 9-րդ հոդվածի 1-ին մասի 3-րդ և 4-րդ կետերի համաձայն՝ պետական գույքի կառավարման նպատակ է հանդիսանում պետական գույքի արդյունավետ կառավարման շնորհիվ ՀՀ պետական բյուջեի եկամուտների ավելացումն ու պետական գույքային շրջանառության բնագավառում միասնական քաղաքականության իրականացումը: 
Այդ առումով Նախագիծը խնդրահարույց է պետական գույքի կառավարման նպատակի իրացման տեսանկյունից: Ավելին՝ խնդրո առարկա գույքի սեփականության իրավունքի փոխանցումը «Հայանտառ» ՊՈԱԿ-ին որևէ օբյեկտիվ հիմնավորում չունի, քանի որ չի ներկայացվել համապատասխան տեղեկություններ ՊՈԱԿ-ի ունեցած մեքենաների քանակի, վերջիններիս աշխատանքային ծանրաբեռնվածության, այդ համատեքստում նոր մեքենայի ձեռք բերման անհրաժեշտության վերաբերյալ (որպես հիմնավորում նշվել է բարդ ռելիեֆային պայմաններում ՄԱԶԾ–ից ընդունած գույքի արդյունավետ օգտագործումը, ՀՀ պետական անտառների պահպանության, պաշտպանության աշխատանքների իրականացման օժանդակությունը և այլն): 
Ելնելով վերոգրյալից, համապատասխան հիմնավորումների առկայության դեպքում, առաջարկում ենք քննարկել բացառապես գույքի անհատույց օգտագործման իրավունքի փոխանցման տարբերակը, ինչը հնարավորություն կտա անհրաժեշտության դեպքում գույքը հետ վերցնել կազմակերպություններից և ծառայեցնել առավել առաջնահերթ կարիքի բավարարմանը:
	



Ընդունվել է
   Դիտողությունն ընդունվել է, առաջարկվում է նվիրատվություն հանդիսացող գույքն ամրացնել շրջակա միջավայրի նախարարությանը։

	2. Արտաքին գործերի նախարարություն
	02.02.2022թ.

	
	N1111/4281

	Արտաքին գործերի նախարարությունն ուսումնասիրել է Կառավարության որոշման նախագիծը և հայտնում է , որ.
 «Որպես նվիրատվություն գույք ընդունելու և ամրացնելու մասին» Կառավարության որոշման նախագծի վերաբերյալ առարկություններ չկան:
	
-

	3. Պետական գույքի կառավարման կոմիտե
	07.02.2022թ.

	
	N 01/11.1/737

	  Պետական գույքի կառավարման կոմիտեն Կառավարության որոշման նախագծի վերաբերյալ հայտնում է հետևյալը.
1. Նախագծի 1-ին կետով նախատեսվում է  որպես նվիրատվություն Հայաստանի Հանրապետությանն ընդունել հապատասխան տրանսպորտային միջոցը և այն սեփականության իրավունքով ամրացնել ՀՀ շրջակա միջավայրի նախարարության անտառային կոմիտեի «Հայանտառ» պետական ոչ առևտրային կազմակերպությանը (այսուհետ՝ ՊՈԱԿ)։ Այս առումով հարկ է ընդգծել, որ «սեփականության իրավունքով ամրացնել» ձևակերպումը տեղին չէ, քանի որ գործող օրենսդրական և ենթաօրենսդրական նորմատիվ իրավական ակտերում նման ձևակերպում չի գործածվում։ 
«Պետական ոչ առևտրային կազմակերպությունների մասին» Հայաստանի Հանրապետության օրենքի 5-րդ հոդվածի 1-ին մասի համաձայն. «Հիմնադիրը կարող է պետական կազմակերպությանն անժամկետ և անհատույց օգտագործման իրավունքով ամրացնել ցանկացած գույք»։
Հաշվի առնելով այն հանգամանքը, որ Նախագծի 1-ին կետում նշված տրանսպորտային միջոցը նվիրատվության եղանակով, որպես սեփականություն փոխանցվում է Հայաստանի Հանրապետությանը (այսինքն՝ տրանսպորտային միջոցի սեփականատեր է հանդիսանալու Հայաստանի Հանրապետությունը), ուստի առաջարկում ենք տրանսպորտային միջոցը «Պետական ոչ առևտրային կազմակերպությունների մասին» Հայաստանի Հանրապետության օրենքի 5-րդ հոդվածի 1-ին մասի հիմքով անժամկետ և անհատույց օգտագործման իրավունքով ամրացնել ՊՈԱԿ-ին։ 
	


Ընդունվել է
   Դիտողությունն ընդունվել է, առաջարկվում է նվիրատվություն հանդիսացող գույքն ամրացնել շրջակա միջավայրի նախարարությանը։ 

	2. Միաժամանակ առաջարկում ենք Նախագծի նախաբանում՝ «Պետական ոչ առևտրային կազմակերպությունների մասին» Հայաստանի Հանրապետության օրենքի 4-րդ հոդվածին կատարված հղումը փոխարինել նույն օրենքի 5-րդ հոդվածի 1-ին մասով, իսկ «Կառավարչական իրավահարաբերությունների կարգավորման մասին» Հայաստանի Հանրապետության օրենքի 5-րդ հոդվածի 5-րդ մասին կատարված հղումը հանել, քանի որ պետական ոչ առևտրային կազմակերպություններին գույքի ամրացումը կարգավորվում է «Պետական ոչ առևտրային կազմակերպությունների մասին» Հայաստանի Հանրապետության օրենքով։ 
	

Չի ընդունվել
Պայմանավորված է նախագծում կատարված փոփոխություններով ։

	3. Առաջարկում ենք նաև նախագծի 2-րդ կետում՝ «սահմանված կարգով» բառերից հետո լրացնել «Հայաստանի Հանրապետության անունից» բառերը։
	Ընդունվել է
Կատարվել է լրացում։

	4. Վարչապետի աշխատակազմ
	02.03.2022թ.

	
	N02/16.32/6222

	Նախագծի փաթեթի վերաբերյալ վարչապետի աշխատակազմը հայտնում է, որ նախագծին կից ներկայացված հիմնավորումն ունի լրացուցիչ հստակեցման կարիք հետևյալի մասով.
ա. արդյո՞ք որոշման նախագծի ընդունմամբ չի խախտվում 17 փետրվարի 2005 թվականի N 194-Ն որոշման հավելված 2-ով սահմանված Հայաստանի Հանրապետության պետական մարմինների ծառայողական ավտոմեքենաների սահմանաքանակը.
բ. անհրաժեշտ է ներկայացնել մանրամասն հիմնավորում գույքը Շրջակա միջավայրի նախարարությանն ամրացնելու անհրաժեշտության և նպատակահարմարության, ինչպես նաև հետագա շահագործման նպատակի մասով, այդ թվում՝ պետական գույքի կառավարման արդյունավետության տեսանկյունից:
	


Ընդունվել է
Նախագծի ընդունմամբ չի խախտվում ՀՀ կառավարության 2005 թվականի փետրվարի 17-ի N194-Ն որոշման 2-րդ հավելվածով սահմանված շրջակա միջավայրի նախարարության ծառայողական ավտոմեքենաների սահմանաքանակը։
 2005 թվականի փետրվարի 17-ի        N194-Ն որոշման հավելված 2-ով 
շրջակա միջավայրի նախարարության համար սահմանված սահմանաքանակն է՝ 45, որից պաշտոնատար անձանց ծառայողական ավտոմեքենաները՝ 11, սպասարկող ծառայողական ավտոմեքենաները՝ 34։ 
[bookmark: _GoBack]Ներկայումս նախարարության հաշվեկշռում հաշվառվում է 13 ծառայողական ավտոմեքենա։
Նպատակահարմարության և շահագործման վերաբերյալ նախագծի հիմնավորման մեջ կատարվել է փոփոխություն։



